
Экономикалық қауіпсіздік қатерлері экономикалық қауіпсіздіктің жіктемесіне сәйкес сыртқы және ішкі болып бөлінеді. Қазақстан экономикасының реформалау үдерісі барысында пайда болған негізгі ішкі қатерлерге мыналар жатады:
· экономиканың құрылымының деформациясының күшеюі;
· Қазақстандық өнімдердің төмен бәсеке қабілеттілігі;
· экономиканың кеңейтілген режимде өнім шығаруға қабілетсіздігі;
· отандық тауар өндірісі мен импорттық тауарлармен қамтамасыз етілетін халықтың тұтыну деңгейіарасындағы теңгерімсіздік;
· тиімді өндіріске түрткі болатын мотивтердің жоқтығы;
· ішкі қарыздың өсуі;
· инфляцияның жоғарғы деңгейі;
· қаржы жүйесінің тұрақсыздығы;
· елдің төлем жүйесінің бұзылуы, соның ішінде ақша нарығының суррогаттармен (вексельдер, өзара есеп айырысулар) қанығуы;
- аймақтардың экономикалық дамуларының айырмашылығының артуы; 
- қоғамның мүліктік жағынан жіктелуінің күшеюі; 

- экономиканың қылмыстық сипат алуы;

- мемлекеттік бақылау қызметінің әлсіреуі. 

Сыртқы қатерлерге жатады: 

- Қазақстан Республикасын дамыған елдердің отындық-шикізаттық перифериясына айналдыру үрдісі;

- Халықаралық қоғамдастықпен Қазақстан Республикасының арасындағы саудада орын алатындискриминация;

- импортқа тәуелділіктің күшеюі;

- сыртқы қарыздың көптігі;

- елден валюта резервінің ағып кетуі;

- ұлттық валютаның тұрақсыздануы және экономиканың долларландырылуы.

Қазақстан Республикасының экономикалық қауіпсіздігінің мемлекеттік стратегиясы бойынша   экономикалық қауіпсіздікке төнген ең ықтимал қатерлері болып табылады: 

1.  Халықтың мүліктік жағынан жіктелуінің күшеюіжәне әлеуметтік тыныштық пен қоғамдық үйлесімдіктің бұзылуы, соның ішінде:

- қоғамның аздаған байлар мен кедейлердің басым тобына жіктелуі; 

- әлеуметтік шиеленісуге алып келетін жұмыссыздықтың белең алуы;

- жалақының уақтылы төленбеуі, кәсіпорындардың жабылуы.

2. Мынадай факторларға байланысты ел экономикасының құрылымының деформацияға ұшырауы:

- экономиканың отындық-шикізаттық бағытталуының артуы; 

- пайдалы қазбалар қорын барлаудың оларды қазып алудан артта қалып қоюы;

- отандық кәсіпорындардың басым бөлігінің өнімдерінің төмен бәсеке қабілеттілігі; 

- өңдеу өнеркәсібінің өмірлік маңызды салаларында, әсіресе машина жасау саласында өндірісті тұқырту;

- ғылыми зерттеулер мен зерттемелердің технологиялық тұтастығының бұзылуы, қалыптасқан ғылыми ұжымдардың ыдырауы және осы негізде Қазақстан Республикасының ғылыми-техникалық әлеуетіне нұқсан келтіру;

- шетелдік фирмалардың көпшілік тұтынатын көптеген тауар түрлері бойынша ҚР ішкі нарығын жаулап алуы; 

- шетелдік фирмалардың отандық өнімдерді ішкі және сыртқы нарықтан ығыстыру мақсатында қазақстандық кәсіпорындарды сатып алуы;

- сыртқы қарызды өтеу үшін бюджет шығыстарының артуы. 

3. аймақтардың әлеуметтік-экономикалық дамуларының әркелкілігінің артуының себептері:

- аймақтардың әлеуметтік-экономикалық дамуы деңгейіндегі орын алып отырған объективті айырмашылықтың, өңдеу салаларының үлесінің күрт төмендеуіне әкеп соқтыратын өнеркәсіптік өндірістегі құрылымдық өзгерістер аясында депрессивті, күйзелістегі,экономикалық жағынан артта қалған аудандардың болуы;

- ҚР жеке аймақтарының кәсіпорындары арасындағы өндірістік‑технологиялық байланыстың бұзылуы;

- ҚР жеке субъектілері арасындағы  жан басына шаққандағы ұлттық табыс өндірісі деңгейіндегі алшақтықтың артуы.

4. Қоғамның және шаруашылық қызметтің төмендегідей факторлардың әсерінен қылмыстық сипат алуы:

- жұмыссыздықтың өсуі, өйткені қылмыстық әрекеттердің басым бөлімі тұрақты табыс көзі жоқ адамдармен жасалады;

- мемлекеттік органдардағы шенеуніктердің арасында ұйымдасқан қылмыстық топтармен сыбайластардың болуы, қылмыстық құрылымдардың өндірістің қандай да бір бөлігін басқару мүмкіншілігіне қол жеткізулері және олардың билік құрылымына енулері; 

- мемлекеттік бақылау жүйесінің әлсіреуінің ішкі қаржылық нарықтағы, жекешелендіру, экспорттық-импорттық операциялар мен сауда сферасындағы қылмыстық құрылымдардың қызмет аяларының кеңеюіне апарып соқтыруы.

Экономикалық қауіпсіздік қатерлерінің пайда болуының негізгі себептері кәсіпорынның қаржылық жағдайының тұрақсыздығы, инвестициялық климаттың қолайсыздығы, инфляциялық үдерістің сақталуы және экономиканың қаржылық тұрақсыздығымен байланысты басқа да мәселелер болып табылады.
Экономиканың құрылымының деформациясының  әрі қарай күшейе түсуі ҚР қауіпсіздігінің басты қатері болып табылады, өйткені ол бұрын қалыптасқан халықшаруашылығындағы  экономиканыңтеңсіздігін жаңғыртумен байланысты. Орын алып отырған экономиканың теріс құрылымы тұрақты түрде көптеген заманауи қиындықтарды жаңғыртып отырады. 

Импорттық азық-түлік пен тұтыну тауарларына тәуелділіктің артуы елдің экономикалық қауіпсіздігіне қатер тудырадыжәне ішкі нарықты шетелдік фирмалардың жаулап алу қаупі туады.

Сондықтан, импортқа деген тәуелділікті әлсірету қажет. Бұл импорттан мүлде бас тарту керек деген сөз емес, оның дұрыс шешімеместігі түсінікті, өйткені онда түсетін пайда азаяр еді, отандық тауар өндірушілердің бәсекелестік деңгейі төмендер еді, ал бұл өз кезегінде осы салада ұлттық монополияның нығаюына себеп болар еді, т.с.с..  Әлемдік тәжірибе көрсетіп отырғандай, мемлекет өзінің тәуелсіздігін сақтап қалуы үшін ішкі тұтынудағы импорттың үлесі 20—25% шамасында болуы керек.  Қазақстан жайында айтатын болсақ, ауыл шаруашылығы Министрлігі мәліметтерінесүйенсек,  импорттың жалпы тұтынудағы үлесі ет және ет өнімдері бойынша- 34%,  сүт өнімдері- 25%, қант (шикі қантты қоса алғанда)- 65%,  өсімдік майы- 35%, балық пен балық өнімдері- 50%-ды құрайды. Ірі қалаларда, әсіресе Астана мен Алматыда көптеген импорттық тауарлардың үлесі 80%- ға дейін жетеді.
Қауіпсіздік мәселесінің маңызды аспектісі  болып халықаралық экономикалық жүйедегі елдердің ара‑қатынасытабылады. Жаңа халықаралық экономикалық тәртіпті жақтайтын дамушы елдер қазіргі өзара тәуелді экономикалық жүйеде олар өздерінің тиімсіз жағдайда қалғандарын мәлімдеп отыр.Ал, қазіргі халықаралық экономикалық жүйе шеңберінде өздері үшін келешекте даму перспективасын көрмей отырғандықтан,олар осы жүйенің өзін экономикалық қауіпсіздіктің қатері ретінде қарастырады.Бұл жерде сөз болып отырған нәрсе жай ғана шығындар мен пайданың белгілі бір тепе-теңдігін табуемес, ойын ережесінің өзінің қолайсыздығы жайында.Осы ережелерді ұғыну ұлттық экономикалық қауіпсіздік мәселелері ұғымын анықтайды.  

Сонымен, елдің экономикалық қауіпсіздігінің қатерлері сыртқы және ішкі болып ажыратылады. Қазақстанның ұлттық экономикасы үшін басты болып ішкі қатер есептеледі. Сондықтан да, оларды болдырмау эконмиканың тұрақты дамуына әкеледі.

